
 

 
 

 

Y negeseuon allweddol o Gyfarfod ar y Cyd Bwrdd Diogelu Oedolion 
Gogledd Cymru / Bwrdd Diogelu Plant Gogledd Cymru a gynhaliwyd: 

 
Ddydd Iau 6 Chwefror 2025 dros MS Teams 

 
 
Derbyniodd a thrafododd y Bwrdd y wybodaeth ddiweddaraf / adroddiadau 
canlynol: 
 
Adolygiad Thematig o Adolygiadau Ymarfer Oedolion - Aeth Prifysgol Fetropolitan 
Manceinion drwy’r darganfyddiadau a gyflwynwyd i’r Gynhadledd NISB. 
 
Adolygiad Dynladdiad Domestig - Roedd Swyddog Hyfforddi’r VAWDASV  yn bresennol 
i siarad am y prif argymhellion o’r Adolygiadau ar draws y rhanbarth.  
 
Cynllun Peilot Gorchmynion Amddiffyn Cam-drin Domestig - Cafwyd y wybodaeth 
ddiweddaraf gan Heddlu Gogledd Cymru, sy’n cymryd rhan yn y cynllun peilot hwn 
ynghyd â llysoedd o bob cwr o Gymru.   
 
Fframwaith Polisi Diogelu Plant Gwasanaeth Carchardai a Phrawf Ei Fawrhydi - 
Cyflwynodd y Gwasanaeth Prawf y newidiadau i’r Fframwaith Polisi Diogelu Plant.  
Gwnaed newidiadau allweddol ym mis Medi 2024. 
 
ICON – rhoddwyd trosolwg o ICON i’r grŵp: Mae ICON yn rhaglen sy’n seiliedig ar 
dystiolaeth ac sy’n cynnwys cyfres o ymyriadau ‘cyswllt’ byr sy’n atgyfnerthu’r neges 
syml sy’n gwneud yr acronym ICON yn Saesneg:  
 
Mae crio babanod yn normal a bydd yn dod i ben. 
Weithiau gall dulliau cysuro leddfu'r babi a bydd y crio yn peidio. 
Mae’n iawn cerdded i ffwrdd os ydych chi wedi gwneud yn siŵr bod y babi’n ddiogel a 
bod y crio yn eich llorio. 
Peidiwch byth ag ysgwyd neu frifo eich babi. 
 
Cyflwynwyd adroddiadau ar y prif bwyntiau gan yr is-grŵp i’r Bwrdd hefyd.  
 
 
 


